

КОМИ РЕСПУБЛИКАЛӦН
ОЛАНПАС

Коми Республикаса Юралысьлӧн, Коми Республикаса Веськӧдлан котырлӧн уджӧн веськӧдлан юкӧнын Коми Республикаса ӧткымын оланпасӧ вежсьӧмъяс пыртӧм йылысь

Примитӧма Коми Республикаса 

Каналан Сӧветӧн                                2012 вося лӧддза-номъя тӧлысь 21 лунӧ
1 статья. Пыртны «Коми Республикаса Каналан Сӧвет йылысь» Коми Республикаса Оланпаслӧн 8 статьяӧ (Коми Республикаса канму власьт органъяслöн индöд-тшöктöмъяс, 2010, 44 №, 1023 ст.; 2011, 36 №, 913 ст.) татшӧм вежсьӧмъяс:

1. 2 юкӧнӧ содтыны татшӧм 81 пункт:
«81) урчитсьӧ Коми Республикаса Юралысьӧс бӧръян да Коми Республикаса Юралысьӧс чӧвтан пӧрадок;».

2. 3 юкӧнын:

1) 2 пункт киритны;

2) 10 пунктын «Коми Республикаса Юралысьӧс вежысьясӧс» кывъяс вежны «Коми Республикалӧн Веськӧдлан котырса Веськӧдлысьӧс» кывъясӧн;

3) 12 пунктын «индыссьӧ бӧрйысьӧмъяслӧн кадпас» кывъяс вежны «индыссьӧны бӧрйысьӧмъяс»;

4) содтыны татшӧм 121 пункт:

«121)  индыссьӧ Коми Республикаса Юралысьӧс бӧрйӧм,  Коми Республикаса Юралысьӧс чӧвтӧм серти гӧлӧсуйтӧм;». 
2 статья. Пыртны «Коми Республикалӧн олӧмӧ пӧртысь власьтса чина йӧз да органъяс йылысь» Коми Республикаса Оланпасӧ (Коми Республикаса канму власьт органъяслöн индöд-тшöктöмъяс, 2006, 3 №,  4300 ст.; 9 №, 4543 ст.; 2007, 2 №, 4707 ст.; 8 №, 4929 ст.; 12 №, 5271 ст.; 2008, 2 №, 5 ст.; 6 №, 271 ст.;  11 №, 600 ст.; 2009, 7 №, 82 ст.; 
16 №,  259 ст.; 33 №, 605 ст.;  49 №, 995 ст.; 2010, 16 №, 300 ст.; 24 №, 
568 ст.; 37 №, 840 ст.; 2011, 5 №, 97 ст.; 14 №, 344 ст.; 37 №, 968 ст.; 2012, 7 №,  173 ст.) татшӧм вежсьӧмъяс:

1. 1 статьяын:

1) содтыны татшӧм 11 пункт:

«11) Коми Республикалӧн Веськӧдлан котырса Веськӧдлысьь;»;

2) 2 пункт гижны тадзи:

«2) Коми Республикаса Юралысьӧс Медводдза вежысь, Коми Республикаса Юралысьӧс вежысьяс (водзӧ - Коми Республикаса Юралысьӧс вежысьяс);».

2. 5 статьяын «(Коми Республикалӧн Веськӧдлан котырса веськӧдлысьӧн)» кывъяс киритны.

3. 6 статьяса 1 – 3 юкӧнъяс гижны тадзи:

«1. Коми Республикаса Юралысь бӧрйыссьӧ Россия Федерацияса гражданаӧн, кодъяс олӧны Коми Республика мутасын да кодъяслӧн федеральнӧй оланпас серти эм активнӧй бӧрйысян инӧд, ӧтувъя, ӧткодь да веськыд бӧрйысян инӧд подув вылын гусьӧн гӧлӧсуйтӧмӧн.

Коми Республикаса Юралысьӧс бӧръян пӧрадок урчитсьӧ Коми Республикаса оланпасӧн федеральнӧй оланпастэчас серти.

2. Коми Республикаса Юралысьӧн вермас лоны бӧрйӧмаӧн Россия Федерацияса гражданин, кодлӧн Россия Федерацияса Оланподув серти, федеральнӧй оланпас серти эм пассивнӧй бӧрйысян инӧд, кодлӧн абу суйӧрсайса гражданство либӧ олӧм вылӧ вид либӧ мукӧд документ, мый эскӧдӧ Россия Федерацияса гражданинлысь суйӧрсайса канмуын пырся олӧм вылӧ инӧд, да кодлы тырис 30 арӧс.

3. Коми Республикаса Юралысь бӧрйыссьӧ вит во кежлӧ да оз вермы уджавны индӧм чинын кык кадколастысь дырджык.».

4. 7 статьяын:

1) 3 пунктӧ содтыны «; збыльмӧдӧ Коми Республикаса Веськӧдлан котырлӧн удж бӧрся контроль» кывъяс;

2) 4, 5 да 7 пунктъяс киритны;

3) 6 пункт гижны тадзи:

«6) вермӧ веськӧдлыны Коми Республикаса Веськӧдлан котырлӧн чукӧртчылӧмъяс вылын;»;

4) 8 пунктӧ «костын» кыв водзын содтыны «Коми Республикалӧн Веськӧдлан котырса Веськӧдлысь» кывъяс;

5) 16 пунктӧ содтыны «, индӧм отчётъясын урчитӧ Коми Республикаса Веськӧдлан котырлӧн уджлысь шӧр нырвизьяс лӧсялана кадколаст кежлӧ»;

6) 17 – 181 пунктъяс гижны тадзи:

«17) Коми Республикаса Каналан Сӧветлӧн сӧгласие серти индӧ  Коми Республикалӧн Веськӧдлан котырса Веськӧдлысь чинӧ, Коми Республикаса сьӧм овмӧс министрлӧн чинӧ; вештӧ чинысь индӧм йӧзсӧ;

18) индӧ чинӧ да вештӧ чинысь Коми Республикаса Юралысьӧс вежысьясӧс;

181)  Коми Республикалӧн Веськӧдлан котырса Веськӧдлысьлӧн вӧзйӧм серти индӧ чинӧ да вештӧ чинысь Коми Республикаса министръясӧс (Коми Республикаса сьӧм овмӧс министр кындзи), Коми Республикалӧн олӧмӧ пӧртысь власьт мукӧд органса юрнуӧдысьясӧс;»;

7) содтыны татшӧм 182 пункт:

«182) сӧгласуйтӧ кандидатъясӧс Коми Республикаса Юралысьӧн артмӧдӧм Коми Республикалӧн олӧмӧ пӧртысь власьт органъясса, Коми Республикалӧн канму органъясса юрнуӧдысьясӧс вежысьяслӧн чинӧ;».

5. 8 статьяса 2 юкӧнын:

1) 4 пункт гижны тадзи:

«4)  Россия Федерацияса Президентӧн сійӧс чинысь чӧвтӧм Россия Федерацияса Президентлысь эскӧм воштӧмкӧд йитӧдын, ассьыс могъяссӧ ковтӧм ногӧн збыльмӧдӧм понда, а сідзжӧ мукӧд случайын да подувъяс понда, кутшӧмъясӧс урчитӧма федеральнӧй оланпасъясӧн;»;

2) 9 пунктын «канму.» кыв вежны «канму;» кывйӧн;

3) содтыны татшӧм 10 пункт:

«10) Коми Республика мутасын пасйӧм бӧрйысьысьясӧн сійӧс чӧвтӧм сэтшӧм подув вылын да пӧрадок серти, кыдзи урчитӧма федеральнӧй оланпасӧн да сы серти примитӧм Коми Республикаса оланпасӧн.».

6. 9 статьяын:

1) 1 юкӧнын «кодлы сетӧма Коми Республикаса Юралысьлысь уджмогъяс» кывъяс вежны «кодӧс бӧрйӧма Коми Республикаса Юралысьӧн» кывъясӧн;

2) 2 юкӧнӧ содтыны «; лӧсьӧдны Коми Республикаса Веськӧдлан котыр, примитны Коми Республикаса Веськӧдлан котырлӧн уджавны дугдӧм йылысь решение»; урчитны Коми Республикаса олӧмӧ пӧртысь власьт органъяслысь тэчассӧ;  индыны чинӧ да вештыны чинысь Коми Республикаса Юралысьӧс вежысьясӧс, Коми Республикаса олӧмӧ пӧртысь власьт органъясса, Коми Республикаса Юралысьӧн лӧсьӧдӧм Коми Республикаса канму органъясса юрнуӧдысьясӧс (индӧм йӧзлӧн ас кӧсйӧм серти чин кольӧм кындзи, федеральнӧй оланпасъясӧн урчитӧм случайясын эскӧм воштӧмкӧд йитӧдын)». 
7. 10 статьяса 4 юкӧнын «Коми Республикаса Юралысьӧс Медводдза вежысь» кывъяс вежны «Коми Республикалӧн Веськӧдлан котырса Веськӧдлысь» кывъясӧн.

8. Содтыны татшӧм 101 да 102 статьяяс:

«101 статья
1. Коми Республикаса Юралысь Коми Республикаса Каналан Сӧветлӧн сӧгласие серти индӧ Коми Республикалӧн Веськӧдлан котырса Веськӧдлысь чинӧ, вештӧ сійӧс чинысь.

2. Коми Республикалӧн Веськӧдлан котырса Веськӧдлысь индыссьӧ чинӧ Коми Республикаса Юралысьлӧн торъя уджмогъяс кадколаст вылӧ. Коми Республикаса Юралысьлӧн уджмогъясыс кӧ дугӧдчӧны, Коми Республикалӧн Веськӧдлан котырса Веськӧдлысьлӧн торъя уджмогъясыс кольӧны Коми Республикалӧн Веськӧдлан котырса выльысь индӧм Веськӧдлысьлӧн чинӧ пырӧмӧдз.
Коми Республикалӧн Веськӧдлан котырса Веськӧдлысь лоӧ сійӧ жӧ кадӧ Коми Республикаса Юралысьӧс Медводдза вежысьӧн.

Кор Коми Республикалӧн Веськӧдлан котырса Веськӧдлысь мыйкӧ дыра абу, чӧвтӧма чинысь, сылысь могъяссӧ пӧртӧ олӧмӧ Коми Республикаса Юралысьӧс вежысьяс пиысь ӧти Коми Республикаса Юралысьлӧн решение серти.

3. Кор Коми Республикаса Юралысь мыйкӧ дыра (висьӧм либӧ ӧтпуск понда) оз вермы пӧртны олӧмӧ ассьыс могъяссӧ, найӧс збыльмӧдӧ Коми Республикалӧн Веськӧдлан котырса Веськӧдлысь. Индӧм мортлӧн эм Коми Республикаса Юралысьлӧн став уджмогыс, татшӧм инӧдысь кындзи:

1) Коми Республикаса Каналан Сӧветлысь уджмогъяс кадысь водз дугӧдӧм;

2) Коми Республикаса референдум нуӧдӧм йылысь, Коми Республикаса Оланподув вежӧм да (либӧ) содтӧм йылысь вӧзйӧмъяс Коми Республикаса Каналан Сӧветӧ пыртӧм;

3) Коми Республикаса Веськӧдлан котыр лӧсьӧдӧм, Коми Республикаса Веськӧдлан котырлӧн отставка йылысь решение примитӧм;

4) Коми Республикаса олӧмӧ пӧртысь власьт органъяслысь тэчас урчитӧм;

5) Коми Республикаса Юралысьӧс вежысьясӧс, Коми Республикаса олӧмӧ пӧртысь власьт органъяслысь, Коми Республикаса Юралысьӧн лӧсьӧдӧм Коми Республикаса канму органъяслысь юрнуӧдысьясӧс чинӧ индӧм да чинысь вештӧм (индӧм йӧзлӧн ас кӧсйӧм серти чин кольӧм кындзи, федеральнӧй оланпасъясӧн урчитӧм случайясын эскӧм воштӧмкӧд йитӧдын).

4. Коми Республикалӧн Веськӧдлан котырса Веськӧдлысь быд кадӧ вермӧ юӧртны аслас отставка йылысь. Отставка йылысь юалӧмсӧ решайтӧ Коми Республикаса Юралысь федеральнӧй оланпастэчас серти.
Коми Республикалӧн Веськӧдлан котырса Веськӧдлысьӧс чинысь мездӧм (отставка) сійӧ жӧ кадӧ кыскӧ Коми Республикаса Веськӧдлан котырлысь отставкасӧ.

102 статья
Коми Республикалӧн Веськӧдлан котырса Веськӧдлысь:

1) юрнуӧдӧ Коми Республикаса Веськӧдлан котырӧн да котыртӧ сылысь мунан удж;

2) петкӧдлӧ Коми Республикаса Веськӧдлан котырӧс Коми Республикаын да Коми Республика мутас сайын;

3) пӧртӧ олӧмӧ оланпастэчасӧн урчитӧм пӧрадок серти Коми Республикаса Веськӧдлан котырлысь йитӧдъяс канму власьт федеральнӧй органъяскӧд, Коми Республикаса канму власьт органъяскӧд, меставывса асвеськӧдлан органъяскӧд да мукӧд организациякӧд;

4) нуӧдӧ Коми Республикаса Веськӧдлан котырлысь чукӧртчылӧмъяс, кутӧ вына гӧлӧс инӧд;

5) кырымалӧ Коми Республикаса Веськӧдлан котырлысь актъяс;

6) сетӧ Коми Республикаса Юралысьлы вӧзйӧмъяс Коми Республикаса олӧмӧ пӧртысь власьт органъяслӧн тэчас йылысь, Коми Республикаса олӧмӧ пӧртысь власьт органъяслысь юрнуӧдысьясӧс чинӧ индӧм да чинысь вештӧм йылысь, найӧс дисциплинарнӧя мыждӧм йылысь, найӧс премируйтӧм, ошкӧм да наградитӧм йылысь Коми Республикаса Юралысьӧн урчитӧм пӧрадок серти;

7) индӧ чинӧ да вештӧ чинысь Коми Республикаса Веськӧдлан котырӧн лӧсьӧдӧм Коми Республикаса канму органъяслысь юрнуӧдысьясӧс;

8) сетӧ Коми Республикаса Юралысьлы вӧзйӧмъяс Коми Республикаса олӧмӧ пӧртысь власьт органъяслӧн юрнуӧдысьясӧс вежысьясӧс чинӧ индӧм йылысь;

9) сӧгласуйтӧ Коми Республикаса Веськӧдлан котырӧн лӧсьӧдӧм Коми Республикаса канму органъяслӧн юрнуӧдысь чинӧ индан кандидатураяс;

10) быд во сетӧ Коми Республикаса Юралысьлы Коми Республикаса Веськӧдлан котырлӧн удж бӧртасъяс йылысь отчёт, Коми Республикаса Веськӧдлан котыр уджлӧн шӧр  нырвизьяс серти вӧзйӧмъяс лӧсялана кадколаст кежлӧ;

11) котыртӧ Коми Республикаса Веськӧдлан котырлысь уджмогъяс олӧмӧ пӧртӧм, кутшӧмъясӧс сы вылӧ индӧма федеральнӧй оланпастэчасӧн да Коми Республикаса оланпастэчасӧн.».

9. 11 статьяын:

1) 1 юкӧн гижны тадзи:

«1. Коми Республикаса Юралысь индӧ чинӧ Коми Республикаса Юралысьӧс вежысьясӧс да вештӧ найӧс чинысь. Коми Республикаса Юралысьӧс вежысьяслысь лыдсӧ урчитӧ Коми Республикаса Юралысь.»;

3) 2 юкӧнын:

а) медводдза абзцын «, но ӧти тӧлысьысь оз унджык» кывъяс киритны;

б) мӧд абзац гижны тадзи:

«Коми Республикаса Юралысьӧс вежысьяс (Коми Республикаса Юралысьӧс Медводдза вежысь кындзи, коді лоӧ Коми Республикалӧн Веськӧдлан котырса Веськӧдлысь) вермӧны лоны сійӧ жӧ кадӧ Коми Республикаса министръясӧн либӧ Коми Республикаса олӧмӧ пӧртысь власьт мукӧд органлӧн, Коми Республикаса Юралысьӧн либӧ Коми Республикаса Веськӧдлан котырӧн лӧсьӧдӧм Коми Республикаса канму органъяслӧн юрнуӧдысьясӧн.»;

3) 3 юкӧн киритны.

10. 12 статьяса 3 пунктын «Коми Республикаса Юралысьлы кандидатура сӧгласуйтӧм вылӧ» кывъяс вежны «Коми Республикалӧн Веськӧдлан котырса Веськӧдлысьлы кандидатураяс йылысь вӧзйӧмъяс» кывъясӧн.

11. 13 статьялӧн 1 юкӧнса медводдза сёрникузяӧ содтыны «Республикалӧн Веськӧдлан котыр Веськӧдлысьлӧн вӧзйӧм серти» кывъяс.

12. 14 статьялӧн 1 юкӧнӧ содтыны «Коми Республикалӧн Веськӧдлан котырса Веськӧдлысьлӧн вӧзйӧм серти» кывъяс.

13. 16 статьялӧн 2 юкӧнын «, но ӧти тӧлысьысь оз унджык» кывъяс киритны.

14. 17 статьяын «Коми Республикаса Юралысьӧс вежысьяс» кывъяс вежны «Коми Республикалӧн Веськӧдлан котырса Веськӧдлысь, Коми Республикаса Юралысьӧс вежысьяс» кывъясӧн.

15. 20 статья гижны тадзи:

«20 статья
Коми Республикаса олӧмӧ пӧртысь власьт органъяс артмӧдӧм, лӧсьӧдӧм, налӧн уджалан пӧрадок, налӧн уджмогъяс да кывкутӧм подулавсьӧны Россия Федерацияса Оланподув вылын да веськӧдлыссьӧны федеральнӧй оланподув оланпасъясӧн, федеральнӧй оланпасъясӧн, Коми Республикаса Оланподулӧн да на серти примитан оланпасъясӧн да Коми Республикаса мукӧд нормативнӧй инӧда актӧн.».

16. 23 статьяын:

 1) 1 юкӧн гижны тадзи:
«1. Коми Республикаса Веськӧдлан котырлӧн тэчасӧ пырӧны Коми Республикалӧн Веськӧдлан котырса Веськӧдлысь, Коми Республикаса Юралысьӧс вежысьяс, Коми Республикаса министръяс. Коми Республикаса Юралысь вермӧ пыртны Коми Республикаса Веськӧдлан котырлӧн тэчасӧ мукӧд йӧзӧс Коми Республикалӧн Веськӧдлан котырса Веськӧдлысьлӧн вӧзйӧм серти.»;

2) 2 юкӧнын «чинӧ пырӧмсянь» кывъяс вежны «чинӧ сылӧн пырӧмсянь» кывъясӧн.

17. 24 статьяын:

1) 1 юкӧнын «кодлы сетӧма уджмогъяс» кывъяс вежны «кодӧс бӧрйӧма» кывъясӧн;

2) 2 юкӧнын «кутшӧмын сійӧ юрнуӧдӧ» кывъяс киритны.

18. 26 статьяса 2 юкӧнӧ содтыны татшӧм 71 пункт:

«71) удж оланпастэчас серти примитӧ решениеяс виччысьтӧм обстоятельствояс лоӧм йылысь, кутшӧмъяс оз лэдзны водзӧ кутны удж йитӧдъяссӧ;».

19. 27 статьяса 4 юкӧн киритны.

20. 29 статьяса 1 юкӧнын «Коми Республикаса Юралысьлӧн вӧзйӧм» кывъяс вежны «Коми Республикаса Юралыськӧд сӧгласуйтӧм» кывъясӧн.

21. 351 статьяын:

1) 1 юкӧн гижны тадзи:

«1. Коми Республикаса мукӧд уджмог олӧмӧ пӧртӧм могысь Коми Республикаса Юралысь, Коми Республикаса Веськӧдлан котыр вермӧны лӧсьӧдны Коми Республикаса канму органъяс. Индӧм органъяслӧн инӧда статус урчитсьӧ тайӧ Оланпасӧн, а сідзжӧ тайӧ органъяс йылысь положениеясӧн, кутшӧмъясӧс вынсьӧдӧма лӧсялӧмӧн Коми Республикаса Юралысьӧн, Коми Республикаса Веськӧдлан котырӧн.»;

2) 2 юкӧнын «, но ӧти тӧлысьысь оз унджык» кывъяс киритны.

3 статья. Пыртны «Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпасӧ (Коми Республикаса канму власьт органъяслöн индöд-тшöктöмъяс, 2006, 11 №, 4601 ст.; 2007, 1 №, 4658 ст.; 2008, 5 №, 205 ст.; 211 ст.; 9 №, 412 ст.; 11 №, 599 ст.; 2009, 7 №, 83 ст.; 11 №, 173 ст.; 17 №, 284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; 37 №, 840 ст.; 44 №, 1019 ст.; 2011, 5 №, 97 ст.; 14 №, 344 ст.; 47 №, 1337 ст.; 2012, 7 №, 173 ст.; 21 №, 470 ст.) татшӧм вежсьӧмъяс:

1. 1 статьяӧ содтыны татшӧм 71 пункт:

«71) Коми Республикалӧн Веськӧдлан котырса Веськӧдлысьӧс;».

2. 8 статьяса 1 юкӧнын «Коми Республикаса Юралысьӧс вежысьяс» кывъяс вежны «Коми Республикалӧн Веськӧдлан котыр Веськӧдлысь, Коми Республикаса Юралысьӧс вежысьяс» кывъясӧн.

3. 91 статьяса 1 юкӧнын «Россия Федерацияса Веськӧдлан котырӧ пырысьяслы» кывъяс вежны «федеральнӧй оланпасъясӧн» кывъясӧн.

4. Коми Республикаса канму чинъясын уджалысь йӧзлы сьӧмӧн ошкӧм мындалӧн, кутшӧмӧс вынсьӧдӧма тайӧ Оланпасӧн (1 содтӧдын) 2 позицияса, 2 графаӧ содтыны «, Коми Республикалӧн Веськӧдлан котырса Веськӧдлысь» кывъяс.

5. Коми Республикаса канму чинъясын уджалысь йӧзлы быдтӧлысся сьӧмӧн ошкӧм мындалӧн, кутшӧмӧс вынсьӧдӧма тайӧ Оланпасӧн (2 содтӧдын) 2 позицияса 2 графаӧ содтыны «, Коми Республикалӧн Веськӧдлан котырса Веськӧдлысь» кывъяс.

4 статья. Пыртны «Коми Республикаса петкӧдланінъяс да петкӧдлысьяс йылысь» Коми Республикаса Оланпаслӧн 6 статьяӧ (Коми Республикаса канму власьт органъяслöн индöд-тшöктöмъяс, 2003, 4 №, 2470 ст.; 2004, 9 №, 3449 ст.; 2006, 9 №, 4559 ст.) татшӧм вежсьӧм:

2 юкӧнын «, но ӧти тӧлысьысь оз унджык» кывъяс киритны.

5 статья. Пыртны «Коми Республикалӧн Каналан Сӧветса депутатлӧн статус йылысь» Коми Республикаса Оланпасӧ (Коми Республикаса канму власьт органъяслöн индöд-тшöктöмъяс, 2007, 4 №, 4770 ст.; 7 №, 4911 ст.; 2008, 5 №, 205 ст.; 9 №, 426 ст.; 2009, 11 №, 171 ст.; 20 №, 351 ст.; 2011, 5 №, 87 ст.; 14 №, 346 ст.; 23 №, 606 ст.; 2012, 7 №, 172 ст.) татшӧм вежсьӧмъяс:

1. 2 статьяса 2 юкӧнын «кольӧ нёль вося кадколаст» кывъяс вежны «кольӧ тайӧ статьяса 1 юкӧнӧн урчитӧм кадколаст» кывъясӧн.

2. 1 юкӧнса 12 пункт да 3 статьялӧн 2 юкӧнса витӧд абзац киритны.

3. 12 статьяса 2 юкӧнлӧн 7 пунктын «а сідзжӧ сійӧс вежысьяслы да» кывъяс киритны.

4. 15 статьяса 1 пунктын «организацияяс,» кыв киритны.

6 статья. Тайӧ Оланпасыс вынсялӧ сійӧс официальнӧя йӧзӧдан лунсянь, сэтшӧм положениеяс кындзи, мыйяс серти урчитӧма мӧд вынсялан кадколаст.

Тайӧ Оланпаслӧн 1 статьяса 2 пунктлӧн 2 пунктувса, 2 статьяса 1 пунктлӧн 1 пунктувса, 2 пунктлӧн, 4 пунктлӧн 1 – 4, 6 да 7 пунктувъясса, 7 да 8 пунктъяслӧн, 9 пунктлӧн 1 пунктувса, 2 пунктувса «б» пунктувса да 3 пунктувса, 10 – 12 пунктъяслӧн, 14 пунктлӧн, 16 пунктлӧн 1 пунктувса, 17 пунктлӧн 2 пунктувса, 19 да 20 пунктъяслӧн, 3 статьяса 1, 2, 4 да 5 пунктъяслӧн положениеяс вынсялӧны Коми Республикаса Юралысьлӧн чинӧ пыран лунсянь, кодӧс бӧрйӧма тайӧ Оланпас вынсялан лун бӧрын.
Коми Республикаса Юралысьлы, Коми Республикаса Веськӧдлан котырлы лӧсьӧдны ассьыныс инӧда актъяссӧ тайӧ Оланпас серти.

Коми Республикаса Юралысь                                                 В. М. Гайзер

